08 нче февраль  2018 нчы ел
                  Хәерле көн  хөрмәтле Илшат Ахатович, хөрмәтле авыл жирлеге                                                

                            депутатлары, жыенда  катнашучы авылдашлар!
     2017 ел сизелми дә үтеп китеп тарихта калды. Бер ел дәвамында авыл халкынын тормышын  кайгырту,  авыллардагы  чисталыкны   саклау,  төзекләндеру,  халыкка хезмәт  күрсәтү максатыннан безнен җирлектә нинди эшләр башкарылды соң? Мин   үз  чыгышымда  сезне  2017  елда  җирле үзидарәнен   эшчәнлеге  турында  кыскача  таныштырып үтәсем килә.
    Авыл  җирлеге  Советы   үзенең    эшен   9   депутат, сентябрь аеннан 10 депутат белән бергә, 2017 елга кабул ителгән эш  планы  нигезендә алып барырга тырышты.  2017 елда 13 ( Кенәрдә 2)  гражданнар  җыены  үткәрелде,  авыл   җирлеге   Советының  27  утырышында  31   мәсьәлә   карауга   куелды,  шулар  эченнән  12-е  бюджетка  өстәмәләр кертү, 2018 елга бюджет проекты һәм аны кабул итү, 2018 елга җир налогы ставкаларын билгеләү, үзебезнең җирлектә төзү-төзекләндерү кагыйдәләрен раслау, 3-се референдумнар  үткәрү,  2-се Уставка өстәмәләр кертү, авыл җирлегенең норматив актларын Федераль  һәм региональ кануннарга тәнгәл китеру, югары оешмалардан килгән күрсәтмәләрне карау. Башкарма  комитет  тарафыннан  9 карар кабул   ителде.  Карарларда:    халыкны һәм территорияне  язгы су ташу чорында  саклау чаралары, милли бәйрәм Сабан  туен үткәрү, җирлектәге   санитар-экологик   чаралар, каты көнкүреш   калдыкларын   чыгару,  пожар  куркынычсызлыгы, агымдагы   мәсьәләләр, алда торган  бурычлар, гражданнардан   кергән гаризалар каралды.

   Авыл  җирлегенең эше күп төрле. Шулар арасыннан  авылларны  төзекләндерү,

көндәлек  яшәешне  тәэмин   итү иң  беренчел бурычларның  берсе  булып тора.      Урам утларын, юлларны  төзек тоту (кышкы чорда  кардан  чистарту), халыкны      чиста   су  белән  тәэмин  итү,  авылларда   чисталыкны   саклау  безнең    бурыч.
2017 елда  барлыгы  807  язмача  гаризалар   керде. Нигездә төзелеш материалларын  урнаштырып тору, торак шартларын яхшыртуны сорап,   терлекләргә  һәм  кош-кортларга субсидия түләүне, хужалык кенәгәсеннән күчермәләр, дәүләт реестрыннан милек турында күчермә сорап  язган гаризалар һәм төрлеләр.  Кергән гаризалар уңай   хәл   ителде.  Телдән  һәм  шулай  ук телефоннан мөрәжәгать  иткән 299 гражданның  да  үтенечләре   мөмкин   кадәр   уңай   хәл  итәргә   тырышылды.    Мөрәжәгатьләр нигездә  авыллар  тормышындагы   ут,  су,  шәхси    хужалыклардагы   каты көнкүреш  калдыкларын  чүплеккә чыгару,    урам   юлларын   кыш  көннәрендә  кардан  чистарту, таш  салу,  хуҗасыз  этләр   һәм  төлкеләрне   ату,  карт   агачларны кисү мәсьәләреннән  тора.

    Гражданнарга   барлыгы  2122  белешмә  һәм  күп  санда  хуҗалык  кенәгәләрен-              нән хәм башка төрле күчермәләр бирелде.

    2018  елның 1 январенә  Яңа  Кенәр авыл  җирлегендә 10 авыл  бар, 1591  шәхси   хуҗалык,  шуның эчендә Яңа Кенәр авылында -798  хуҗалык ( 2330  кеше  исәптә тора),          Яңа Ашыт  авылында – 56 хуҗалык  (115 кеше исәптә тора).  Яңа Кенәрдә- 4, Яңа  Ашытта -1 фермер  хуҗалыгы   бар.

    Яңа Кенәр һәм Яңа Ашыт авылларындагы  халыкның  665 -е   пенсионер,  хезмәткә яраклы 1500 кеше, 10 сугыш  ветераны (Яңа Кенәрдә-6), Афганчылар- 7, Чечняда-12,  Чернобыльчеләр-5 , сугыш  ветераннарының  тол   хатыннары- 13.      Күзәтүгә   һәм   ярдәмгә   мохтаҗ   57   өлкән   кешегә  (Яңа   Кенәрдә – 44 кеше)              халыкны социаль яклау бүлеге  аша махсус караучылар беркетелгән, Яңа  Кенәр         һәм  Яңа Ашыт  авылларында  141 кеше    карау-тәрбияләү  буенча Пенсионный Фондтан  пособия ала, тумыштан  инвалид  балалар Яңа   Кенәрдә, Яңа Ашыт авылларында 36 кеше.              Шулай  ук  ялгыз  өлкән     кешеләргә  Яңа Кенәр  урта мәктәбе укучылары да беркетелгән.

            Демографик хәл  авыл  җирлеге территориясендә түбәндәгечә:
    Узган ел саннарына күз салсак, авыл Советы буенча 64 кеше үлгән, 45 бала туган. 45 ләп буш йорт бар. 
	Теркәлү  төрләре
	2016 елда      (Яңа Кенәр,    Яңа Ашыт)
	2017 елда      (Яңа Кенәр,    Яңа Ашыт)
	Аерма

	Бала туу
	40 (29)
	45(30)
	+5 (+1)

	Үлем
	73  (43)
	64 (32)
	-9 (-11)

	Никахлашу
	25  (16)
	25 (13)
	+10 (-3)

	Аерылышу
	7  (3)
	5 (1)
	-2 (-2)


    Закон нигезендә үлем 3 көн  эчендә  теркәлергә тиеш, үлү  таныклыгы  алмыйча
кеше күмелергә  тиеш  түгел, моны истән чыгармаска кирәк.  Бу бигрәк тә  читтән

алып кайтып күмгән очракта.
    2017  елда  Яңа  Кенәр  авылында   1   хуҗалык  яңа  йорт  һәм  каралты-куралар

житештерде. Авыл җирендә уңышлы эшләү, авыл халкының хәлен җиңеләйтү, яшәү һәм эшләү өчен уңай шартлар тудыру буенча республикабызда, районда һәм шул исәптән безнең җирлектә бик күп эшләр башкарыла, отышлы программалар эшләп килә. Ана капиталы, 3 балалы гаиләләргә җир участоклары бирелү, авыл җирлегендә яшәүче яшь гаиләләргә йортлар салу өчен программаларның эшләп килүе аеруча зур ярдәм булып тора. «Ана капиталы»   сертификатын   программа  эшли   башлаганнан бирле   безнең  жирлектә  171  семья  алган. Шуның   115-е  файдаланылган. Узган  ел   Кенәрдә 8 семья файдаланган.
    Яңа  Кенәр  авыл   җирлеге  территориясендә  урнашкан  шәхси   хужалыкларда

техник-транспортлар  түбәндәгечә:
	Төрләре
	2016 елда
	2017 елда

	Тракторлар
	134 (59)
	153 (55)

	Йөк машиналары
	85 (63)
	94 (61)

	Җиңел машина
	786 (450)
	738 (437)


Шәхси  хуҗалыкларда   2018  елның 1 январенә  терлекләр  саны  түбәндәгечә:

	Төрләре
	01.01.2017 ел.

(Яңа Кенәр, Яңа Ашыт)
	01.01.2018 ел.

(Яңа Кенәр, Яңа Ашыт)

	Эре мөгезле терлек
	1278 (267)
	1373 (294)

	Сыерлар
	514 (106)
	547 (110)

	Атлар
	23 (12)
	30 (18)

	Сарыклар-кәҗәләр
	655 (198)
	768 (233)

	Кош-кортлар
	6500 (2675)
	6318 (2086)

	Умарта кортлары
	1137 (717)
	711 (319)


    Терлек  асраган   хуҗалыклар   үзләреннән  арткан   продукцияне   күршеләренә            һәм дәүләткә сата. 2017 елда   19258,69  цт. сөт сатылды, сөтнең сатып  алу        бәясе   ел  буенча  үзгәреп  торды,  бүгенге  көндә  1  литры  15  сум тәшкил   итә.                  Сөтне  Магсумов Сәлмән, Сибагатуллина  Румия, Хадеева  Фәридә,  Загидуллин    Хидият    (Байкал)   һәм   Гайнуллин Римнур   (Шурабаш) җыялар. Шушы соңгы көннәрдә генә билгеле булды. Сөт бәяләре түбән булу сәбәпле, дәүләт тарафыннан сыер асраган хуҗалыкларга субсидияләр бирү турында массакүләм мәгълүмат чараларында яктыртылды. Бер сыер асраучыларга 2000 сум, ике сыерга 6000 сум, Өч һәм күбрәк сыер асраучыларга бер сыерга 4000 сумнан.
     Сыер  асыраган  шәхси  хуҗалыкларга 2017 елда хөкүмәттән, 1 сыерга 3000 сум,    1 кәҗәгә 1000 сум,  3 яшьлек бия атларга  3000 күләмендә  субсидия  бирелде. Шулай  ук  шәхси  хуҗалыкларга 50-100 башка кадәр  каз  бәбкәләре  алганда 1сенә 100 сум ,   үрдәк , бройлер  чебиенә - 30  сум  күләмендә  субсидия бирелде.         

     Бүгенге  көндә  авылларның  үсеше  бүенча  дәүләт   программаларында   халык

актив  катнаша. Терлек  абзары  салу  өчен  120000  күләмендә  акча бирелә (моның шарты-савым сыерларын 5 гә  җиткерү). Безнең  авыл  җирлеге буенча  5  кеше һәрберсе 120000 сум акчасын алып,  төзү  эшләре алып барды. 
    Авылларны  чиста  тоту  буенча  да  күп  эшләр  башкарылды. Үзегезгә  билгеле

булганча жәмәгатьчелек белән  берлектә  генә  авылларны  чиста  итеп  тәртиптә
тотуга  ирешеп  була.  Соңгы  елларда  чүпләрне  елга  буйларына  ташлау  бетте

әмма   кайбер  җирләрдә  очраштыргалый.  Елгаларны,  паркларны ,  урамнарны,               оешма һәм  предприятие территорияләрен, зиратларны ,юл кырыйларын чистар-            ту буенча өмәләр оештырылды. “Зеленая Россия” исеме астында үткәрелгән  бөтен Россия өмәсендә, Республика күләмендә үткәрелгән “Чистый берег” өмәсендә авыллардагы сулыклар, чишмәләр, яр буйлары чистартылды.. Өмәдә бюджет өлкәсендә эшләүчеләр актив катнашты. “Чистый берег” өмәсендә катнашып  “Татарстанның яхшы авыл җирлеге” номинациясенә ия булдык. Чыбыксыз микрофон белән бүләкләндек, Яңа Кенәр мәдәният йортына бирелде. Барлык өмәләрдә дә авыл халкы актив катнашты, зираттагы  өмәләр оешкан төстә үтте.Өмәләрдә актив катнашкан егетләргә  зур  рәхмәтемне  җиткерәм  ә инде өмәләрдә катнашмаганнарга  киләсе  өмәләрдә  актив  катнашуларын сорыйм.
    Авылларны яшелләндерү буенча да күп санда  агачлар һәм куаклар  утыртылды.      Урта мәктәп, интернат мәктәп балалар иҗат йорты, балалар бакчасы, шифаханә,        Өмет  тернәкләндерү үзәге , Яңа Кенәр  янгын  сүндерү  бүлеге, мәдәният йорты  китапханә, газ оешмасы, почта, кайбер сәүдә нокталары чәчәкләр  утыртып   авылыбызга    ямь  биреп  тордылар.  Бу елда  да  чәчәкләр  утыртуга  игътибар бирергә  кирәк.

           Авыл  җирлегендәге  социаль-культура   объектлары  түбәндәгечә:
    Халыкка  сәүдә хезмәте күрсәту  (сату  нокталары) – 32  (шулар  эчендә  шәхси       эшмәкәр нокталары – 25.   
    Мәктәпләр -9; Балалар иҗат йорты – 1, Балалар бакчалары- 4; Мәдәният  йортлары    һәм  авыл   клублары - 8;   Библиотекалар – 7; Участок   шифаханәсе - 1; Медпунктлар - 7;  Почта  бүлекләре -3 ; Сбербанк - 1;  Мәчетләр -7 (Югары Оры авылында 1 мәчет төзелеп килә);  Һәйкәл  һәм  обелисклар-10; Зыйратлар-15; Чишмәләр-17.

    Яңа   Кенәр   һәм   Яңа  Ашыт    авылларында    социаль - культура   объектлары         түбәндәгечә:
   -  1 балалар  бакчасы.  Балалар бакчасы 120 урынга исәпләнгән. Бүгенге  көндә  6 группада 105 бала йөри,  урыннар 1 яшь  алты    айдан   7   яшькәчә    балалар    өчен    исәпләнгән,   28   кеше   хезмәт   куя.     Барысы -  12  педагог (югары белемле 8, махсус урта белемле -4 педагог). Материаль - техник   яктан   бакчаның   торышы   канәгатьләнерлек.  Быел,  2017 елда, капиталь ремонт эшләре башкарылды. Түбәсе, тәрәзәләре,  су  торбалары, канализация торбалары, жылылык  системасы   алыштырылды.
  -  Яңа Кенәр авылында 1 мәктәп, хәрберегезгә билгеле заманча  җиһазландырыл-          ган  белем йорты. Укучылар саны  290 ( филиалларда-149),  укытучылар саны – 45. Авыллардан  килеп  укучы  69  баланы  автобуслар  йөртә.                                          
  - Яңа  Кенәрнең  сәламәтлеге   чикләнгән  балалар  өчен интернат   мәктәбендә    2016- 2017  нче уку елында – 140 бала тәрбияләнде.   Аларга   45 укытучы, тәрбияче   белем  һәм тәрбия  бирә.  Барлыгы   интернат   мәктәптә  76  кеше хезмәт  куя: 
22 тәрбияче, 19 укытучы, 5 адм. персонал, 28 тех. персонал, 2 медицина хезмәткәре). Интернат мәктәптә төрле  районнардан  килгән  балалар  тәрбия  һәм белем ала. 2016 елда башланган капиталь ремонт эшләре 2017 елда тәмамланды.
  - Балалар  ижат   йортында  мәктәпкәчә  яшьтәге балаларнын, мәктәп укучыларынын  вакытларын файдалы үткәрү максатыннан 6 төрле юнәлештә 69 группа, 30 түгәрәк  эшләп килә. Узган елгы  уку  елында 985  бала шөгелләнгән, Яңа  Кенәрдән  200 бала.    Балаларга 14 педагок 4 техник хезмәткәр хезмәт күрсәтә.
  - Арча  балалар  спорт   мәктәбенең  көрәш,  волейбол-баскетбол, хоккей-футбол түгәрәкләре эшләде. Спорт ярышлары нигездә  спонсорлар  ярдәме белән үтә. (Җирлектә эшләгән эшмәкәрләр, читтә яшәгән авылдашлар). Балаларның район һәм Республика ярышларына катнашып призлы урыннар алулары тренерлар Ахметова Гүзәл апа һәм Тәлгать абый (волейбол буенча), Хайруллин Зөлфәт (көрәш буенча), Габделахатов Марат (хоккей  буенча), Хайруллин Рамис (футбол буенча), авыл яшьләре белән эшләгән Хакимов Русланнарның (хоккей буенча) даими һәм авыр хезмәте. Аларга рәхмәт әйтеп китәсем килә.
    -Яңа  Кенәр  мәдәният  йорты  авыл  халкына   мәдәни  хезмәт  күрсәтә.   Барлык     истәлекле  даталар  буенча  чаралар үткәрелеп   барды. Бөек   Җиңүнең 72  еллыгы уңаеннан митинглар уткәрелде, концертлар куелды. Өлкәннәр көнендә һәр пенсионерның өйләрендэ булып азык-төлек тутырылган пакетлар тапшырылды. Авыл үзешчән-пенсионерлар көче белән концерт куелды. Инвалидлар көненә карата район мәдәният йорты көче белән спектакль куелды. 
   -Яңа  Кенәр  авыл  китапханәсе  һәм балалар бүлеге авыл халкына, күчмә китап-

ханә белән «Мәрхәмәтлек үзәге»нә  китапханә  хезмәте  күрсәтә,   4  кеше эшли,
ел дәвамында төрле темаларга әдәби–музыкаль тематик кичәләр,  китап      укучылар  конференцияләре, китапханә дәресләре  уздырылып  килде. Китапханә      Интернет  челтәренә   тоташтырылган,  аннан  һәркем  бушлай   файдалана   ала.  Китапханәчеләрнең   төп  бурычы   яңа  эш  алымнары  кулланып,  ижади   якын          килеп,  барлык  мөмкинлекләрдән  файдаланып,  рухи  байлык  өләшү.
      - Яңа Кенәр участок больницасы уңышлы гына эшләп  килә, көндезге стационар

бар . Участок   больницасы  7044    кешегә  хезмәт   күрсәтә.   Шуларның    1149        балалар,  көндезге   стационар   бүлектә  - 24  койка. Коллективта    31 кеше  эшли
 (4 врач, 16 мед. сестра, 5 санитарка,  4 ИТР).                                                                                  

      - «Мәрхәмәтлек үзәге »  27 кешегә  исәпләнгән. Тернәкләндерү   срогы  15 көнгэ  исәпләнгән.  Бу  үзәктә  пенсионный  кенәгәсе булган  һәм инвалид пенсионерлар   дәвалана ала. Барлыгы   22 хезмәткәр хезмәт күрсәтә.
       -  2 даруханә,   Вет. участок,  мәчет,  подстанция,    Сбербанк,   почта  эшли.      

       -  Яна Кенәр авылында 21 сәүдә ноктасы  бар, шуларнын 19 шәхси эшмәкәрләр. 
      - «Сабагаз» оешмасының  Кенәр бүлегенә 15 авыл керә, 2000 нән артык  абонент, 7 промышленный  котельный, 74  коммунал-бытовой  объектлар(соц. объектлар, кибетләр,   оешмалар).   Оешмада   13  кеше  эшли.   Максатлары- халыкны  һәм оешмаларны  өзлексез  һәм  куркынычсыз газ белән  тәэмин  итү.

        - ООО “Тепло Сервис” оешмасының Яңа Кенәр бүлекчәсендә  барлыгы  11кеше эшли.  Хуҗалык  Яңа Кенәр авылын су белән, социаль объектларны җылылык белән тәэмин итү, кулланышта булган суларны суыртып түгү белән шөгелләнә.
· ООО “Коммунал хезмәт күрсәтү” оешмасында 8 кеше эшли. Авыл эчендәге  юлларны, урамнарны тәртиптә тоту белән, зур габаритлы чүпләрне чыгару  хуҗалыклардан  каты көн- куреш калдыкларын  жыеп  түгү, зарарсызландыру  һәм  күмү белән шөгелләнә.  2017  елда  да  һәрбер   хуҗалык  белән  төзелгән   килешү  нигезендә  эш   алып барылды  һәм   түләүле булды. Каты   көнкүреш   калдыкларын  чыгару  буенча     коммунал хезмәт күрсәтү оешмасы  белән договор  төзешмәгән хуҗалыклар бар,    теләсә  кая  ташлаган чүп әллә  кайдан килми. Чүпне   турыдан-туры  полигонга ташырга кирәк. Чүпне полигонга  чыгару бәясе үзен  акламый , тарифлар  кабаттан  каралып  бүгенге  көндә ул  бер  кешегә  24  сум 34 тиен. Килешү төземәгән хуҗалыкларның   исемлеге   Экологиягә, Санэпидемстанциягә   һәм   районның  Административ    комиссиясенә   биреләчәк.  Алар   үз   чиратында  «Чисталык атналыгы»нда   үткәрелгән    рейдлар    вакытында  шушы хуҗалыкларның  чүпне  кая ташлаулары  белән  кызыксынаячак  аларның   штрафлары   1000- 5000 сумга  кадәр.
    Шәхси  эшмәкәрләрнең  чүпләрен  түгү  эше   дә җайга  салынган. Әмма  кайбер
эшмәкәрләр килешү  төземичә  чүпләрен  яндыралар. Бу  гамәлләре  белән  алар
әйләнә-тирә мөхиткә  зыян  салалар һәм  законнарны   бозалар.  Авылны,   урам-                нарны,үз хуҗалыкларыбызны чиста тоту- һәркемнен  бурычы.  Узган елда кар  күп       булды, коммуналь  хезмәт  күрсәтү  оешмасы  техникалары , авыл   җирлегенең       тракторы өзлексез рәвештә  урамнарны  кардан  чистартуда эшләделәр, урамнар
чистартылып торылды. Башка  авылларга  караганда  Яңа  Кенәр һәм Яңа Ашыт
авыллары  урамнары  чагыштырмача   яхшы  хәлдә  булды. Урамнарда    техника
хәрәкәтенә тоткарлыклар булмады.

     - Арча ЗУЭС ының Кенәр бүлеге  яхшы  гына эшләп килә. Коллективта 12  кеше, алар 40 авылга хезмәт күрсәтә.  Бүгенге көндә  Яңа Кенәр  һәм  Яңа  Ашыт  авылларында  барлыгы   550   шәхси    хуҗалыкта стационар телефон бар. 2017 елда интернет челтәреннән 941, кабельный телевидениедән 399 шәхси хужалык   файдалана.

   - Яңа Кенәр мәчетендә  ислам шәригате нигезендәге йолалар үтәлеп килә: намазлар укыла, дини бәйрәмнәр, балалар белән укулар оештыру, төрле  мәҗлесләр үткәрелә. Балалар һәм теләк белдергән башка кешеләр гарәп телен һәм ислам әхлагы үрнәгендә тормыш алып бару нигезләрен үзләштерә. Үз көчләре белән ремонт эшләре башкарылды. 
        Яңа Кенәр авыл жирлегенең Яңа Кенәр, Яна Ашыт авыллары буенча барлыгы 300 пайчы исәптә тора, бу барлыгы 1263,7 га җирне тәшкил итә. Шуларның 120 пай җире КФХ Габбасов А.А. та арендада.   2017 елга пай җирләре өчен исәп-хисап ясалып беткән. Пай җирләрен үзләре файдаланган кешелэр саны 30. Нигездә купьеллык үләннэр чәчелгән һәм ашлык үстерәләр.
    -Яңа  Кенәр  янгын  сүндерү  булеге  эшли,   Ханиф Халилович  үз  чыгышында

эшчәнлекләре белән таныштырып китәр.
    - «Сигнал» агрофирмасынын эше канәгатьләнерлек түгел.  Барлыгы  коллективта 15  кеше  эшли.Үзләренең басуларында үстергән чимал  белән солянка, рассольник эшләделәр. Яшелчәләрне  свежий  килеш тә саттылар. Бүгесе көндә лимонад кына ясыйлар.
   - «Сельхозхимиянең»  Кенәр  бүлекчәсе  эше  дә сезонлы гына  булып калды.  
    - Яңа Кенәр ветеренар пунктынын төп бурычы булып кеше һәм терлекләр өчен куркыныч булган йогышлы  авыруларны кисәтү, көрәшү. Яңа Кенәр ветеренария берләшмәсендә барлыгы 5 кеше эшли. 20 авылга хезмәт күрсәтә. Участок 19 авылдагы шәхси хужалыклардагы терлекләргә амбулатор һәм  оператив ярдәм күрсәтә. Ветеринария пунктында шулай ук ветаптека, ясалма орлыкландыру пункты эшләп килә. Эт һәм мәчеләргә  котыру авыруына каршы бушлай вакцина эшләнә. 
      Авыл җирлегендә шәхси хужалыклар терлек, кош-корт үрчетү һәм тоту, яшелчә үстерү белэн шөгелләнә. 5 крестьян-фермер хуҗалыгы уңышлы гына эшләп килә, 1 КФХ орлыкчылык, 3 КФХ терлекчелек һәм үсемлекчелек тармагы белән шөгелләнә. Халыкка көндәлек кирәкле  товарлар сату өчен кибетләр ачкан үз эшмәкәрләребез авылларда  әйбәт кенә эшлиләр.  
              Яңа Кенәр авылында:   

      -ШЭ «Садыков К.А.», ШЭ  «Гарипов Л.Н.»,  ШЭ  «Файзрахманова А.»,  ШЭ  «Хузиева Р.Т.»,  ШЭ  «Гайнуллин М.Р» -  халыкка  сәүдә хезмәте күрсәтә;
      - ШЭ «Галиуллина З.З»  и  ШЭ «Хайруллин А.С.»  агач  эшкәртү  белән  шөгел-   ләнәләр, мебеллэр ясыйлар;
      -ШЭ “Тәбрисов Р.М.-шиномонтаж, автомойка тота;
       -ШЭ «Хадеев Д.Н.» - компьютрлар ремонтлый, фото-видио хезмәтләре курсәтә.
     - ШЭ «Исмагилова Г.Р.» -парикмахер хезмәтләре курсәтә;
     - ШЭ “Каюмов Д.Ф.” – агач эше белән шөгелләнә. 2017 елда эшли башлап, 22 кешегә эш урыны булдырды. 18 га урман алынган, түгәрәк агач, пиломатериал сата. Поддон, ипи лотоклары кагу белән шөгелләнә.
       Барлык   оешмалар   һәм   шәхси   эшмәкәрләр   дә   авыл   тормышында   актив

катнашалар, спонсорлык  хәрәкәтеннән дә читтә калмыйлар.

Узган елда төзү-төзекләндеру буенча түбәндәге эшләр эшләнде:
        1)  ООО “Коммунал хезмәт күрсәтү” оешмасы  көче белән:  Яңа Кенәр авылы 1 Май зират янындагы юлга  300 м, Крайняя артындагы юлга 300 м, Яңа Ашыт авылы Победа урамына 500 м Иске Ашыт карьеры ташы салынды. Иске биналар сүтелеп, урыннары чистартылып  тәртипкә китерелде.  (Татарстан урамындагы ясле, Урак Чүкеч урамы 45 йорт, Пионер урамындагы иске бакча урыны).
        2)  Урам утлары буенча:  иске  светильниклар урынына   яңа  светильниклар

куелды, яну  сәгатьләре  даими көйләнеп торылды.
       3) Яңа Кенәр балалар бакчасында капиталь ремонт эшләре башкарылды.

        4)  Яңа  Кенәрнең  сәламәтлеге чикләнгән  балалар  өчен интернат   мәктәбендә    

 2016 елда башланган капиталь  ремонт  эшләре тәмамланды.
       5) “Дороги в населенные пункты” Республика программасы буенча Яңа Кенәр авыл җирлеге буенча өч авылга асфальт юллар салынды. Яңа Ашыт авылына 6 км 600 м, Кзыл Яр авылына 2 км 567 м, Байкалга 4 км 440 м. Бу эшләрне Татавтодор оешмасы башкарды.
       6) Яңа Кенәр авылы уртасындагы зур күпергә капиталь ремонт ясалды.        
       7)  Күп  санда  агачлар  утыртылды, сулыклар чистартылды;

       8) Зыйратларда  өмәләр  үткәрелеп, Урак Чүкеч урамындагы зыйратның коймалары яңадан тотылды, буялды.
     10) Зур, карт агачлар  киселде;           
   2017 елда Яңа Кенәр авыл җирлеге бюджетына  карасак -  ул барлыгы 7727600
сум . Билгеле булганча авыл җирлегенен бюджетын 100%  жир налогы, 100%  милек  налогы, физик  затларның  кеременә  налог 10%,  дотация  һәм субвенцияләр тәшкил итә.

	Налоглар

ның төре


	2016

елда

план


	Фактич.

үтәлеш


	Үтәлеш

%


	2017

елда

план


	Фактич.

үтәлеш


	Үтәлеш

%



	Физик  затлар

кеременә

салым
	600 000
	529 500
	88,3
	643600
	527832
	82,0

	Милек салымы
	253 000
	399 100
	157,2
	396000
	346210
	87,4

	Җир

салымы
	1 374 000
	1 559 900
	101,8
	1448400
	1763485
	121,7


    Барлык бюджет 7727600, шуның эченнән ЗАГС- 52000,  военкомат- 196300.  
Төзекләндерүгә   1749416 сум   каралган иде, тотылды:   1749416 сум .  
Тотылган акчалар
	
	2016 елда
	2017 елда

	Урам утларына
	905800
	980120

	Газга
	403600
	422500

	Электроэнергия
	66490
	73050

	Җылытуга
	515903
	675000

	Урам утлары өчен
электр товарларга
	30000
	35 000


Үзара-салым
	2016 елда план
	2016 елда

үтәлеш
	-/+


	2017 елда план
	2017 елда

үтәлеш
	-/+



	660 500
	540 000
	-120 500
	1489725
	1452900
	-36825


   2017 елның үзара салым акчасына Сөрде һәм Шурабаш участокларына икешәр мотопомпа алынды. Яңа Кенәр авылында футбол кыры эшләнде. Шулай ук урамнарга катоклап таш салынды: Кызылармеец  урамына 350 м, Хисматуллин урамына 668 м, Куйбышев 603 м, Тукай 685,5 м, Садовая 420 м. 2016 елның үзара-салым акчасының бер өлеше 2017 елда кайтты. 2016-2017 елгы узара салым акчасына Яңа Ашыт авылында Победа урамына 500 м таш салынды, Яңа Кенәр авылының Ленин урамына 400 м, Ямаш урамына 1000 м катоклап таш салынды. Шулай ук 2016-2017 елгы акчаларга Шурабаш авылы Тукай урамына 500 м, Шура авылы Такташ урамына 487 м, Байкал авылы Ленин урамына 488 м, Яңа Сәрдә авылы Такташ урамына 500 м, Сөрде авылы Совет урамына 490 м, Түбән Оры К.Марс урамына 220 м, Тукай урамына 380 м, К.Яр авылы Совет урамы 390 м, Киров 60 м, Югары Оры авылы Киров урамына 395 м таш салынды. 2017 елда грант отып Байкал авылы Ленин урамына 250 м (250000 сумлык), Сөрде авылы Ленин урамына 250 м (250000сумлык), Яңа Кенәр авылы Пионер урамындагы балалар бакчасы яныннан башлап Х.Фатхуллина урамына 700 м (500000 сумлык) җиргә катоклап таш салынды.
    2016-2017 ел үзара салым акчасына 2017 елда барысы 6 км 941,5 м юлга таш салынды.
     Безнең  эшлисе  эшләребез, алдыбызда торган проблемаларыбыз да  күп. Яңа Кенәр, Яңа Ашыт авылларында барлыгы  23 урам бар,  шуларның  3  се асфальт,   12 урамга яхшы таш җәелгән, 7 урамга яхшы таш түшисе бар.  17 урамда  су колонкалары бар, 6  урамга  су  кертелмәгән. Урам  коеларына килгәндә 12  кое  бар. 
· 2018 елда Яңа Кенәр авылының Октябрь, Меховщик, С.Габдрахманова урамнарына, Яңа Ашытта Вахитов урамына (100 м) яхшы таш түшәү; 

· Шурабаш зонасында: Шурабаш Тукай урамы 100 м, Палантай 370 м, Шура Х.Такташ 250, Байкал авылында Ленин урамына 250 м, Яңа Сәрдә авылында Х.Такташ 130 м ;

· Сөрде зонасында: Сөрде авылы Киров урамы 284 м, Югары Оры авылы Совет урамына 178 м, Түбән Оры авылында Г.Салихов урамына 230 м, Кзыл Яр авылы Нариман урамына 144 м. Болар барысы да 2018 елның үзара-салым акчасына.
    Эшлисе эшләр күп, барысы өчен дә акча кирәк.  Шулай булгач налогларны,

үзара-салым  акчасын вакытында түләү  сорала.
Шуның белән чыгышым  тәмам, игътибарыгыз өчен рәхмәт!
